
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 “অনেক কথা জান তুমি, অনেকের নামধাম। পীড়ন করলে বেরিয়ে পড়বে।”

 “কখনোই না।”

 “কী করে বলব যে-মানুষটা এসেছিল আজ, এই হুকুম নিয়েই সে আসেনি। হুকুমের জোর কত সে তো জান তুমি।”

 এল চমকে উঠে বললে “সত্যি বলছ অন্তু, সত্যি?”

 “একটা খবর পেয়েছি আমরা।”

 “কী খবর।”

 “আজ ভোরাত্রে পুলিস আসবে তোমাকে ধরতে।”

 “নিশ্চিত জানতুম একদিন পুলিস আমাকে ধরতে আসছে।”

 “কেমন করে জানলে।”

 “কাল বটুর চিঠি পেয়েছি, সে খবর দিয়েছে পুলিস আমাকে ধরবে, লিখেছে—সে এখনও আমাকে বাঁচাতে, পারে।”

 “কী উপায়ে।”

 “বলছে, যদি আমি তাকে বিয়ে করি তাহলে সে আমার জামিন হয়ে আমার দায় গ্রহণ করবে।”

 অন্ধকার হয়ে উঠল অতীনের মুখ, জিজ্ঞাসা করলে, “কী জবাব দিলে তুমি।”

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:৫৮টার সময়, ৯ জুলাই ২০২১ তারিখে।

